
I. PRESENTACIÓN 

 

O prólogo deste Almanaque manifesta claramente xa nas súas liñas 

iniciais, a súa intención: “Para que las figuras gallegas dignas del relieve 

alcanzado en la historia de Cuba, desde su descubrimiento, no se pierden en 

el olvido...”. Ao contrario do que adoita acontecer en publicacións deste 

xénero (lembremos os Almanaques de Soto Freire, Leandro Saralegui ou 

M. Castro López), este almanaque galego-cubano só coñeceu un único 

número datado en 1909 e dirixido por Adelardo Novo e Casimiro 

Fernández, ambos os dous tamén co-redactores da publicación. 

Precisamente os dous co-directores do Almanaque defíneno como “un 

índice o programa de los que en años sucesivos habrá de contener 

preferentemente este Almanaque, que como el de Galicia editado en Lugo 

por Soto Freire desde 1864, hasta el 69, último que conocemos; el 

Almanaque Gallego que publica anualmente en Buenos Aires desde 1898 

el eminente escritor, director y propietario de El Eco de Galicia Don 

Manuel Castro López y el que se publica en Ferrol bajo la inteligente 

dirección de Don Leandro de Saralegui y Medina, además de ser registros 

metódicos de los sucesos salientes ocurridos en el año anterior al que ven la 

luz, recogen cuidadosamente todos aquellos datos que han de servir un día 

para formar la Historia, primordial  objeto de los Almanaques en cuestión” 

O mesmo que outras publicacións que xa coñecemos de Cuba, este 

Almanaque ofrécenos información de tipo institucional relacionada cos 



centros e entidades asociativas dos galegos, ademais das múltiples 

Sociedades Galegas de Instrucción espalladas nese intre por toda a illa. 

A configuración deste almanaque é moi semellante á dos almanaques 

en formato libro que, así mesmo, se fan tamén en Arxentina por parte da 

comunidade emigrante ou ás que se publican en Galicia nas cidades máis 

importantes (Vigo, Pontevedra, A Coruña, Ourense, Lugo ou Ferrol).  

Presenta contidos que van desde a referencia aos presidentes das 

sociedades, cos seus correspondentes retratos ata o anuncio de importantes 

banquetes celebrados en conmemoración de actividades relevantes. Na 

parte final, nun resume ilustrado con material fotográfico, ofrécese ampla 

información sobre a morte de Curros Enríquez, sobre o traslado dos seus 

restos e sobre capela ardente que se abriu ao público nos salóns do Centro 

Galego da Habana. 

No referente á lingua, neste almanaque, aparecen poemas en galego 

de moi ilustres escritores do s. XIX coma Curros Enríquez, Rosalía de 

Castro ou Benito Losada, Alberto García Ferreiro ou o propio Adelardo 

Novo1. Todo o demais está en castelán e fai referencia principalmente a 

efemérides galegas que, xunto co santoral, fases da lúa ou festividades de 

diverso tipo, mais sempre referidas á Habana constitúen o calendario que 

inaugura este almanaque. Tamén hai interesante información sobre as 

sociedades que se foron formando en Cuba despois da instalación de 

milleiros de emigrantes espallados por toda a illa, sobre institucións galegas 

e mesmo sobre a Caixa de Aforros e algunhas agrupacións musicais.  

 En canto á publicidade é sobre todo de tipo comercial, e aparece ao 

comezo do almanaque e nas páxinas finais do mesmo, con anuncios sobre 

almacéns, perfumerías, fábricas de tabaco, cafés, hoteis, etc, pero tamén hai 

anuncios sobre publicacións: o Almanaque, co prezo e os puntos de venda; 

a revista Vida Gallega dirixida por Jaime Solá en Vigo; o Diario Español, 

                                                 
1 Adelardo Novo Brocas. Álbum de emigración; www.culturagalega.org.  



dirixido tamén por Adelardo Novo, e o libro España en Cuba de Casimiro 

Fernández, cuxa publicidade ocupa a primeira páxina ao completo, onde se 

anuncia coma un documento de grande interese para a comunidade 

emigrante. 

Polo que respecta aos seus directores, Adelardo Novo y Brocas2 

naceu en Ferrol, en setembro de 1880, e xa pola traxectoria familiar estaba 

destinado á vocación xornalística, porque o seu pai, emigrante a Cuba, fora 

o primeiro director do xornal El Correo Gallego, igual cós seus tíos, que 

foron tamén fundadores de diversas publicacións na Habana de finais do s. 

XIX. Estudante en Santiago de Compostela, abandona os estudos de 

Dereito e tamén emigra, primeiro a Madrid, e finalmente a Cuba, en 1904. 

Comezou dirixindo La Unión Española e posteriormente unha longa lista 

de xornais3.  

En 1917 regresa a Galicia por problemas con algúns dos seus artigos 

e acusado de “extranjero pernicioso”, pero despois de negar os cargos 

conseguiu volver á illa en marzo de 1919 para ocuparse da dirección do 

Diario Español. Ademais toma parte na creación de novas sociedades 

galegas en Cuba, coma a “Unión Barcalesa” ou “Ferrol y su comarca”. Foi 

secretario do Centro Galego e un dos impulsores da Asociación Iniciadora 

e Protectora da la Real Academia Gallega, da que foi membro pouco 

despois da súa fundación. De ideas progresistas, volveu á terra ao comezo 

da II República, primeiro a Madrid e despois foi nomeado Gobernador de 

Lugo en 1933, cargo que ocupaba en Logroño cando comezou a Guerra 

Civil. En Logroño foi detido e levado á cadea en Pamplona, onde estivo ata 

                                                 
2Véx. Jorge Domingo Cuadriello: Los españoles en las letras cubanas durante el siglo XX. Diccionario 
bio-bibliográfico, p. 127, Sevilla: Ed. Renacimiento, 2002. Son tamén de notable interese os traballos de 
Guillermo Llorca Freire, Ferroláns, Ferrol: Ed. Embora, 1996, o Caderno monográfico xentes de 
Ferrolterra, Ferrol: Cadernos do Ateneo ferrolán, nº 10, 1994 e Ferroláns en Cuba, Ferrol: Ed. Embora, 
1997. 
3 El Diario Español, El Avisador Comercial ou El Republicano Conservador entre outras publicacións. 



a fin da guerra e de onde saíu moi feble de saúde, pois morrería uns días 

máis tarde, en xullo de 1939. 

Casimiro Fernández naceu en Valdoviño (A Coruña), foi xornalista, 

poeta e comerciante. En 1909 fundou o quincenario El Ideal Gallego, que 

só se mantivo durante este ano con escasos números4. Nesta altura posuía 

unha xoguetería no centro da Habana. Na súa traxectoria xornalística 

colaborou con frecuencia na prensa galega da illa, concretamente en 

publicacións coma Suevia, La Patria Gallega, Galicia, Diario Español e 

Follas Novas. 

Como xa anotamos o propio Almanaque, na primeira páxina, fai 

publicidade do libro da súa autoría, España en Cuba (páginas para la 

historia), o cal aparece descrito coma un documento histórico que se debe 

posuír e gardar pola importancia dos seus fotogravados e opinións políticas 

da época, así coma das celebracións festivas máis importantes do momento. 

O libro vendíase ao prezo de dúas pesetas na capital cubana. No 

Almanaque que comentamos colabora cunha achega sobre as sociedades 

galegas en Cuba.  

                                                 
4 Jorge Domingo Cuadriello: Los españoles en las letras cubanas durante el siglo XX. Diccionario bio-
bibliográfico, pp. 66,67,  Sevilla: Ed. Renacimiento, 2002. 

II. FICHA TÉCNICA: 

 

 -TÍTULO: Almanaque gallego 

 -LUGAR: A Habana. 

 -ANO DE COMEZO: 1909 

 -REMATE: 1909 

-DURACIÓN: Un ano. 

 -TOTAL DE NÚMEROS PUBLICADOS: 1 

 -DATACIÓN: 1909. Ano I. 

 -NÚMEROS QUE REPRODUCIMOS: 1 

 -DIRECCIÓN E REDACCIÓN: Adelardo Novo e Casimiro Fernández. 

-ENDEREZO DE IMPRESIÓN: Habana, Imprenta Comas y López, 

Compostela, 73, 1909. 

-PREZO: “2 pesetas en los principales establecimientos de La Habana. 

Para las provincias, 50 cts. m. a., por razón de franqueo. Los 

pedidos a sus autores: OFICIOS, 33”. 

-Nº DE PÁXINAS: 192 (exemplar paxinado) cun “Índice de materias” 

na páxina 192. 

 -PERIODICIDADE: Anual. 

-PUBLICIDADE: Ademais da contracuberta (na última páxina e na 

páxina interior), aparecen oito páxinas no comezo, unha despois 

do santoral do ano e seis contra o final do Almanaque; en total, 

quince páxinas completas en toda a publicación. 

-ILUSTRACIÓNS: Nas imaxes do almanaque predominan 

fundamentalmente os retratos e as fotos dos integrantes das 



sociedades das que se fai mención e que están espalladas por 

toda a illa cubana, ademais das imaxes principais relacionadas 

co Centro Galego da Habana. Todas elas aparecen sen asinar e 

cun só retrato e o debuxo da cuberta do Almanaque asinados por 

Fernández1. O retratado é José Castro Chané, ao que acompaña 

a súa partitura “De una balada inédita”. Aparece unha foto da 

Ponte Maior de Ourense e dous debuxos que acompañan a 

composición “Al río Belelle”, de Adelardo Novo. 

-ILUSTRADORES: As fotos, como xa se adiantou, van sempre sen 

sinatura, agás o retrato realizado por Fernández a José Castro 

Chané. 

 -FORMATO: 24,5 x 17 cm. 

-COLABORADORES LITERARIOS: Francisco Añón, Rosalía de Castro, 

Curros Enríquez, Benito Losada, Alberto García Ferreiro, con 

poemas en galego, mentres que se presentan en castelán 

Adelardo Novo con dúas composicións, Casimiro Fernández e 

Victoriano Novo y García. 

-LINGUA: Ademais das composicións poéticas de Rosalía, Curros e 

Francisco Añón, Benito Losada ou Alberto García Ferreiro, 

aparece  “Cousas de nenos” de Adelardo Novo e o poema “Un 

bico” sen asinar, todo en galego. Todos os artigos restantes, 

dous poemas máis, un de Adelardo Novo e outro de Victoriano 

Novo y García, e o resumo do Almanaque aparecen en castelán. 

 

                                                 
1 Non se adxunta o índice de Ilustradores por ser estas as únicas imaxes que aparecen asinadas. 



 

III. ÍNDICE DE COLABORADORES: 

 

• AÑÓN, Francisco: “A leiteira”, poema, p. 53. 

• CASTRO CHANÉ, José: “De una balada inédita”, p. 54. 

• CASTRO DE MURGUÍA, Rosalía: “Cantares Gallegos, I, II”, 

poemas, p. 122. 

• ENRÍQUEZ, Curros: “As dúas pragas”, poema, p. 110. 

• FERNÁNDEZ, Casimiro: “España en Cuba”, p. 1. 

“Las sociedades gallegas en Cuba”, pp. 166-170. 

• GARCÍA FERREIRO, Alberto: “¡A min co-esas!”, poema, p. 132. 

• LOSADA, Benito: “A ovación”, poema, p. 126. 

• NOVO, Adelardo: “Al río Belelle”, poema, pp. 84-85. 

• “Cousas de nenos”, poema, p. 140. 

• NOVO Y GARCÍA, Victoriano: “La mujer”, poema, p. 136. 

• S/S: 

• “Asociación Iniciadora y Protectora de la «Real 

Academia Gallega»”, pp. 119-121. 

• “Caja de Ahorros de los socios del Centro Gallego”, pp. 

117-118. 

• “Calendario para 1909. Santoral con efemérides 

gallegas”, pp. 9-23. 

• “Conclusión”, pp. 184-185. 

• “Crónica Gráfica: Los muertos del año 1908”, p. 174. 

• “Crónica Gráfica: Los matrimonios del año”, p. 175. 

• “Delegaciones del Centro Gallego” [de la Habana], pp. 

86-108. 



• “El año gallego en Cuba (Resumen ilustrado)”, pp. 176-

183. 

• “El Centro Gallego” [de La Habana], pp. 59-83. 

• “La prensa gallega en Cuba”, pp. 171- 173. 

• “Los gallegos en Cuba (Apuntes históricos)”, pp. 29-53. 

• “Orfeón «Ecos de Galicia»”, pp. 111-113. 

• “Prólogo”, pp. 27-28. 

• “Resumen” [de las delegaciones gallegas en Cuba], pp. 

108-109. 

• “Sociedad de Beneficencia de «Naturales de Galicia»”, 

pp. 55-58. 

• “Sociedad Gallega de Declamación «Rosalía de Castro»”, 

pp. 115-116. 

• “Sociedades Gallegas de Instrucción”, pp. 123-125. 

• “Sociedades Gallegas de Instrucción”, pp. 127-165: 

-“Alianza Aresana de la Instrucción”, pp. 127-132. 

-“Club estradense”, pp. 164-165. 

-“Hijos de Santa Comba de Negreira”, p. 162. 

-“La Devesana” pp. 151-152. 

-“La «Unión Barcalesa»”, pp. 141-145. 

-“Liga Santaballesa”, pp. 148-150. 

-“Los hijos de Benquerencia”, pp. 153-155. 

-“Los hijos de las Somozas”, pp.160-162. 

-“Los hijos de Reádigos”, pp. 156-157 

-“Los naturales de Moeche”, pp. 158-159. 

-“Los vecinos de San Miguel y Reinante”, p. 159. 

-“Pila Ancha”, pp. 137-139. 

-“San Adrián de Veiga”, pp. 133-135. 



-“Santa Eulalia de los Devesos”, p. 158. 

-“Sociedad de fomento y protección mutua «El Valle 

del Oro»”, p. 163. 

-“Unión Rinlega”, pp. 146-147. 

• “Un bico”, poema, pp. 114. 

• “¡A min co-esas!”, poema, por Alberto García Ferreiro, p. 132. 

• “A ovación”,  poema, por Benito Losada, p. 126. 

1 Non adxuntamos índice de ilustradores por ser este retrato, xunto co debuxo da portada, os únicos que 
aparecen asinados polo seu autor. 

